
“Thinibilang ko na dadamayan mo ako...”

“Ay!” an simbag ni Elias na nagpoporongpotong, “dai
mahihimo, asin ngunyan dai nanggad! Dai ko pa na-
sosompongan an pinadigdihan kong hanapon, dai mang-
yayari! Ngunyan na aldaw nawara ko an sakong
katalingkasan!”

Asin ibinareta ni Elias sa kadikit na tataramon su
nangyari kan Agang ito.

“Dai ko saiya hinagad na iligtas an sakong bthay,
dai ko saiya pinasalamatan an gawé, alagad iyo su
kamatean na nakasadol saiya asin stiikat kong bayadan
an utang na iniho. Sa ibang bagay, maging sa Mindoro
siring man sa ibang pook, sa giraray mabubthay an
nakaagi asin matutuklasan.”

“Marhay!” an sabi saiya ni Salomé na hiniling sya
nin pagmamahal; “omerok ka lamang digdi, kun ako
makahalé na, magérok sa kamalig na ini! Ini magpa-
pagiromdom saimo sakuyé asin sa harayong itong ka-
dagaan dai ako magiisip na an sakong harongharong
dinara kan bagyo o kan mga hokol. Kun ibalik ko an
sakong isip sa mga pangpang na iniho an saimong gi-
romdom asin an sa sakong pagsadiri sabay na maman-
taag sakuya. Magkatorog ka digdi sa sakong kinato-
rogan asin pinangatoroganan...garo mansana akong
nabubtthay sa kaibahan mo, garo mansana akong nasa
kataid mo...”

“Oh!” an hagayhay ni Elias na biniribid su takyag
dara an pagkawarai nin pagsarig. “Babaye, giboha na
makalingaw ka. ..”— Lomindad su saiyang mga mata,
alagad sa kadikit sanang hidalé.

Asin pakaposipos sa takyag kan daraga dominolag na
nawara sa limpoy kan kakahoyan.

Sinonod pa sya kan paghiling ni Salomé asin nagda-
nay na daing girong na naghihimaté kan ribok kan mga
lakad na luhayluhay na nagpupurawas.

XXVI
VISPERA KAN PINTAKASI

Nasa ikasamptlong aldaw kita kan Noviembre, vis-
peras kan pintakasi.

Daing paghingalé su mga tawo; siribot su kagabsan:
sa harong, sa simbahan, sa bulangan asin sa oma; su
gab6s na mga harong anas na nagkakasaramnohanS

